
வடம வண்ணக்கன் தாமோதரனார், 'அவன் பெயர் பிட்டன்; அவன் தலைவன் கோதை. பிட்டன், அமர் பல வென்ற வேல் உடையான். சிறந்த கொடையாளி ; அதே போல் அவன் தலைவன் கோதையும், அவனே போன்றவன்: அவர்கள். இருவரும் பகைவர்களை வென்று கொண்டு வரும் பொருட்களை அளிப்பதால்தான் இரவலர், உலைகள் கொதிப்பதில் ஓய்வு கொள்வதில்லை; விறலியர் அணி கள் பூண்டு கொள்கின்றனர். ஆகவே, பிட்டன், கோதை அவன். புகைவர், ஆகிய அனைவரும் வாழ்வாராக என வாழ்த்தியுள்ளார்.10

கருவூர்க் கந்தப்பிள்ளை, பிட்டன் பெயரைக் குறிப்பிடாமல், 'அவன் குதினர மலைக்கு உரியவன்; என்பதை மட்டும் குறிப்பிட்டு விட்டு,அவன் கொடைவளம்,அவன் நாட்டு மக்கள் கொடை விளங்கப் பாடியுள்ளார். அத்துடன் வடித்துக் கூராக்கப் பெற்ற அம்புகளைக் கொண்ட அவன் விற்படைப் பெருமையையும் பாராட்டியுள்ளார்.11

புறநானூற்றுப் பாடல்கள் ஐந்தின் கொளுலிலும் அவன் பெயர் பிட்டங் கொற்றன்' என்பது மறவாமல் கூறப்பட்டுள்ளது.

ஆக, இப்பாக்களால், அறியப்படும் அவன் வரலாறு. அவன் பெயர் பிட்டங் கொற்றன்; அவன் ஆண்டது குதிரை மலை நாடு; அவன் சேரர். படைத்தலைவன், எவராலும் வெல்ல மாட்டா வன்மையாளன் ; வையகம் போற்றும் வள்ளல் பெருந்தகை' என்ற இவை மட்டுமே.

ஆனால், தமிழ் நாட்டு வரலாற்று குழுவினரால் தொகுக்கப்பெற்று, வளர்ச்சி இயக்ககத்திற்காக, தமிழ்நாடு அரசு வெளியீடாக, தமிழ்நாட்டுப் பாடநூல் நிறுவனம், 1983ல் வெளியிட்ட, "தமிழ்நாட்டு வரலாறு சங்க காலம் அரசியல் என்ற நூலில், 'சோழர்' வரலாறு

